
   1. Իրավական ակտի ընդունման անհրաժեշտությունը
  Ներկայացվող նախագծի նպատակը 2022 թվականի սեպտեմբերի 1-ից աշխատանքային, զինվորական կենսաթոշակների և ծերության, հաշմանդամության և կերակրողին կորցնելու դեպքում նպաստների ավելացման համար անհրաժեշտ ֆինանսական միջոցների հատկացումն է։
	1.1. Կարգավորման հարաբերությունների ներկա վիճակը և առկա խնդիրները
ՀՀ կառավարության ծրագրի 4.6-րդ մասի համաձայն, պարբերաբար բարձրացվելու են պետական կենսաթոշակների չափերը՝ մինչև 2026 թվականը նվազագույն կենսաթոշակի և կենսաթոշակի միջին չափերը հավասարեցնելու համապատասխանաբար պարենային և սպառողական զամբյուղների արժեքներին:
Այս ծրագրային դրույթին համապատասխան, նվազագույն և միջին կենսաթոշակի չափի բարձրացումն ապահովելու նպատակով պետական կենսաթոշակների չափերի պարբերաբար ավելացումը ՀՀ 2023-2025թթ. ՄԺԾԾ-ով սահմանված սոցիալական ոլորտի ծախսային գերակայություններից մեկն է:
Ծրագրային այս թիրախի հասանելիությունն ապահովելու համար անհրաժեշտ է առկա բյուջետային միջոցների շրջանակում պարբերաբար բարձրացնել կենսաթոշակների և նպաստների չափերը:
Ըստ այդմ, հաշվի առնելով ՀՀ 2022 թվականի պետական  բյուջեի 1-ին կիսամյակի կատարողականը, Կառավարությունը նպատակահարմար է գտնում 2022 թվականի սեպտեմբերի 1-ից ավելացնել կենսաթոշակների և նպաստների չափերը:
1.2. Առկա խնդրի առաջարկվող լուծումը
Հաշվի առնելով վերը նշվածները, առաջարկվում է ընդունել Հայաստանի Հանրապետության կառավարության 2010 թվականի դեկտեմբերի 30-ի N 1734-Ն և 2013 թվականի դեկտեմբերի 26-ի N 1489-Ն որոշումների մեջ նախագիծը:

2. Առաջարկվող կարգավորման բնույթը         
         Նախագծով առաջարկվում է ՀՀ 2022 թվականի պետական բյուջեով նախատեսված ՀՀ կառավարության պահուստային ֆոնդից հատկացնել 8.5 մլրդ դրամ՝ սեպտեմբերի 1-ից կենսաթոշակների և նպաստների չափերն ավելացնելու նպատակով:
[bookmark: _GoBack]	Մասնավորապես,  8.6 մլրդ դրամից 0.6 մլրդ դրամն ուղղվելու է Սպայական անձնակազմի և նրանց ընտանիքների անդամների զինվորական կենսաթոշակների ավելացմանը 1102 ծրագրի 12001 միջոցառում, 7.4 մլրդ դրամը՝ աշխատանքային կենսաթոշակների ավելացմանը 1102 ծրագրի՝ 12003 միջոցառում, 0.6 մլրդ դրամը՝ ծերության, հաշմանդամության, կերակրողին կորցնելու դեպքում սոցիալական նպաստներ 1205 ծրագրի 12001 միջոցառում:
	Արդյունքում ակնկալվում է, որ աշխատանքային կենսաթոշակի միջին ամսական չափը կավելանա շուրջ 3100 դրամով կամ 7.1 տոկոսով, զինվորական կենսաթոշակները՝ 5200 դրամով կամ 6.8 տոկոսով:

3. Ակնկալվող արդյունքը
Նախագիծն ընդունմամբ նախադրյալներ կստեղծվեն ՀՀ կառավարության ծրագրի 4.6-րդ մասով նախատեսված՝ կենսաթոշակների բարձրացմանը վերաբերող դրույթի իրականացման համար` կբարձրանան նվազագույն կենսաթոշակ ստացողների, կենսաթոշակների, ինչպես նաև ծերության, հաշմանդամության, կերակրողին կորցնելու դեպքում նպաստների չափերը:

4. Կապը ռազմավարական փաստաթղթերի հետ․ Հայաստանի վերափոխման ռազմավարություն 2050, Կառավարության 2021-2026թթ․ ծրագիր, ոլորտային և/կամ այլ ռազմավարություններ
 «Հայաստանի Հանրապետության կառավարության 2010 թվականի դեկտեմբերի 30-ի N 1734-Ն և 2013 թվականի դեկտեմբերի 26-ի N 1489-Ն որոշումների մեջ փոփոխություններ կատարելու մասին» ՀՀ կառավարության որոշման նախագծի ընդունումը բխում է Կառավարության 2021-2026 թթ. ծրագրի 4.6-րդ ենթաբաժնից (Կառավարությունը քայլեր է ձեռնարկելու մինչև 2026 թվականը նվազագույն կենսաթոշակի և  կենսաթոշակի միջին չափերը հավասարեցնել, համապատասխանաբար` պարենային և  սպառողական զամբյուղների արժեքներին, վերացնել ծայրահեղ աղքատությունը)։ 
6. «Հայաստանի Հանրապետության կառավարության 2010 թվականի դեկտեմբերի 30-ի N 1734-Ն և 2013 թվականի դեկտեմբերի 26-ի N 1489-Ն որոշումների մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ պետական բյուջեում եկամուտների և ծախսերի ավելացման կամ նվազեցման բացակայության մասին
«Հայաստանի Հանրապետության կառավարության 2010 թվականի դեկտեմբերի 30-ի N 1734-Ն և 2013 թվականի դեկտեմբերի 26-ի N 1489-Ն որոշումների մեջ փոփոխություններ կատարելու մասին» ՀՀ կառավարության որոշման նախագծի ընդունման դեպքում Հայաստանի Հանրապետության 2022թ պետական բյուջեի եկամուտների ավելացում կամ նվազեցում չի նախատեսվում։ Հարկ կլինի Հայաստանի Հանրապետության 2022թ պետական բյուջեով նախատեսված ՀՀ կառավարության պահուստային ֆոնդից հատկացնել 8.6 մլրդ դրամ։ 

1. 
